
Morena Sekete o be a dula le mosadi wa gagwe le
bana ba bane, basetsana ba babedi le basemane
ba babedi. E be e le lapa leo le Somago ka maatlq,
ba phela ka go lema masemo.

Ba be ba na le leruo la dipudi le dikgogo. Bana

ba bona ba be ba hlokometse dithuto gomme ba
tsena sekolo ka mehla. Yo mongwe wa basemane,
Seloma, o be a nyaka go ithutela go ba phaelote.




O be a tloga a ikemiseditse go kaonafatsa
boemo bja lapa la gabo. Batho ba feleditse ba
bitSa Morena Sekete ka leina le ka gobane, o be
a dula a rwele thoka (molamo) ka letsogong la
gagwe, o be a fela pelo ebile a rata go tlaletSa
batho leSata ka pefelo dinako ka moka.

Ge go be go ka diragala gore bagwera ba
gagwe ba mmefedise, ba be ba tla mo kwa are,
“Ke tla go pshatla hlogo ka thoka ya ka, ga o
ntsebe gabotse,” bagwera ba gagwe ba be ba
no Mo sega ka ge a sa ka a betha motho ka
thoka ya gagwe.




Morena Sekete o be a dula a fsoga mesong,
a ye masemong go yo lema. O be a bjetse
mafela, dimake le mehuta ye e fapanego ya
merogo ya mahlare tShemong ya gagwe.

Seo se bego se mo diegisa e be e le komelelo,
tShemo e be e omeletSe gomme pula e sa ne.
O be a dula a nagana ka ga tsela ya go hwetsa
meetse. Ka letsatsi le lengwe a ipotsa gore:




“Ge nka epa molete wa go iSeletSa wa sephara,
mohlomongwe ke tla kgona go hwetSa meetse
ao ke tla a Somisago go nosetsa tShemo ya
ka,” a bolela seo ge a ntsha dithulusi tSa gagwe
tSa go epa, gomme a ya lefelwaneng leo a
naganago gore a ka hwetsa meetse go lona.

O ile a thoma go epa molete mesong.

Batho bao ba bego ba feta ka tsela ba be ba
mo lebelela bjalo ka monna wa segafa, ba be
ba nagana gore go na le seo se foSagetsego
ka Morena Sekete.




“Mogale, o a bona gore ke lebeletse eng, naa
Sekete o tSea gabotse ka hlogong, go reng a ka
no thoma go epa molete ka dithokgweng go fisa
ka mokgwa wo,” gwa realo Mapeke, yo mongwe
wa bagwera ba Sekete.

“Le nna ke nagana gore go na le se sengwe seo
se hlaelelago ka hlogong ya mogwera wa renaq,”
Mogale a tlaleletSa ka go realo.

Ba sega ka bobedi.

“Ke nagana gore go kaone gore re ye go bolela
le mogwera wa rena, gore re kgone go kwa gore
o nyakana le eng go seo a se dirago,” Mapeke
a realo.




Sekete o ile a kwa gore bagwera ba gagwe
ba a mo sega, gore ba nagana gore o a gafa.
Seo sa mo hlohleletsa gore a nape a epe kudu
go hwetsa meetse. Ka letsatsi le lengwe, ge a
epa, a kwa o ka re o bethile letlapa le legolo.

O ile a ema, gore a kgone go lebelela letlapa
ka tlhokomelo.

Ka morago a nagana gore go tla ba kaone
gore a se bethe leflapa kudu, a upse a bethe
ka mathoko a letlapa gore a kgone go le tlosa
gabotse. Ge a sa swaragane le moSomo wo,
gore ke eng se a se epollago, na e ka ba ke
mohuta ofe wa letlapa wo, mahlo a gagwe

a be a tomogile, a tsepeletSe thwi letlapeng.




“Ke eng se, ke mohuta ofe wa letlapa wo,”
Sekete a hwenahwena, a lebelela ka mathoko,
a hlola gore ga go na le yo a bonago seo a
se lebeletsego.

A khunama fase a thoma go Somisa matsogo

a gagwe go epa letlapa leo la go makatsa.

E be e le letlapa la go phadima ebile, le phadima
le ge le khupeditSwe ka mobu. A ntSha garafo
ya gagwe, gomme a epolla letlapa lela ka moka.




Le ge Sekete a be a sa kwesise gore

ke letlapa la mohuta mang, o be a kgona

go bona gore ke mohuta wa letlapa leo
le sa tlwaelegago.

A le bea ka gare ga morwalo wa gagwe
wa ka magetleng. O ile a thoma go tShoga a
nagana gore ga a sa ha le maatla a go kgona
go tSwela pele go epa meetse.

O ile a nagana gore go ka ba kaone gore a ye

) gae, gore a kgone go lebedisisa letlapa leo.
A dula fase gannyane, a ntSha dijo tSa gagwe
tSa letenqa, ‘'mageu’ gomme a nwa.




Ge a sa dutse, Mogale a tla a re: “Bothata ke eng
mogweraq, o lapile, ke eng seo o se dirago ka gore
pula ga ene, naa letamo le la gago o le epago le
tlo tlala neng ka meetse? KeletSo ya ka go wena
ke gore o emise ka seo o se dirago, batho ba re

o a gafa.”

“Go ra gore, bjale o lebetse leina la ka, Mogale?
O nyaka gore ke go pshatle ka thoka ye,” a realo
ge a e topa.




“Kganthe re ka se sware metlae le wena mogweraq,
ke be ke no swaswa le wena feela,” a realo Mogale
ge a sepela.

Sekete a bona gore go kaone gore a ye gae ka ge
a ka se sa kgona go tSwela pele ka go epa molete.
Ge Sekete fihla gae, a se bolele le motho, a ya
thwii ka phaposing ya gagwe, a bula sutukheise
ya gagwe a khutisa letlapa la gagwe ka yona.

O ile a namela bolao bja gagwe gomme a thoma
go nagana gore a ka dira eng ka letlapa la gagwe,
a seke a hwetsa karabo, a swarwa ke boroko.

O tsogile ge a ekwa ba mmiletsa dilalelo.



Sekete o feditSe a abelana ka sephiri sa gagwe
sa letlapa le mosadi wa gagwe. A hlatswa letlapa
gomme, gwa ba molaleng gore e be e le gauta.

O ile a nagana gore go kaone gore a emise ka go
epa meetse ka gore bagwera ba gagwe bjale ba
mmitSa monna wa segafa.




Ditaba tsa letlapa la Sekete la gauta tSa
phatlalala gohle, ka lebaka la gore mosadi
wa gagwe, o ile a abelana sephiri le mogwera
wa gagwe, gomme ke ka moo ditaba di ilego
tSa phatlalala gohle.

Ge bagwera ba gagwe ba mmotsisa ka ga gauta
ya gagwe, o ganne dilo ka moka a re ga a tsebe
gore ba bolela ka eng.

Ka letsatsi le lengwe, Ditona tSa kgosi tSa

tla ntlong ya Sekete go tlo mmotsa gore Kgosi
o kwele gore Sekete o na le gauta. Kgosi a re
o tla agela Sekete ntlo ye mpsha le go mo fa
se sengwe le se sengwe seo yena le ba lapa
la gagwe ba se hlokago.

Lekgotla la mosate le tla tSea Sekete gomme,
o tla fa kgosi gauta ka gobane o epile gauta
nageng yeo e lego ya Kgosi.



Molaetsa wo wa se thabise Sekete. Ka maswabi
go be go se na le se a ka se dirago. MoSomo wa
go aga wa thoma legaeng la Sekete, ba tsentsha
fenetShara ye mpsha, gomme ditona tSa kgosi
ba hlokomela ntlo ya Sekete.

Ba ile ba rekelwa diaparo tSe diswa, bophelo bo
be bo swere Sekete gabotse le ba lapa la gagwe,
maemo a bona a go phela a kaonafalela pele.




Bohle ba be ba duma ge ba ka ba maloko
a lapa la Sekete.

“Tate, a fa o a tseba gore gauta ya gago ke bokae,
se kgosi a go diretSego sona ke se sennyane
kudu,” gwa realo Tokollo, morwa wa Sekete yo
mogolo.

“Mosemane wa ka, o tseba eng? O sa le yo
monnyane, 0 nagana gore ge nkabe ke sa
humana gauta, nkabe re na le dilo tSe re nago
le tSona mo gae. Le bjale, ga se ka tSwa ke
kwesisa gore ke ka lebaka la eng letlapa la go
phadima le ka dira gore kgosi a nthekele dilo
tSe dintSi gakaalo, “a realo Sekete.

“Go kaone gore ke ye le wena Tate gore ke kgone
go bona gore go tla be go direga eng.”

“Aowa mosemane wa ka, kgosi ga se are ke tle
le motho yo mongwe.”



LetSatsi la finla la gore Sekete a latiwe, ge

eya o ntlong ya mosate, o ya ka seketswana,

wa tshela noka. Sekete o be a felegeditsSwe ke
masole a mosate, o be a swere mokotlana wo

a bego a tsentshitse gauta ya gagwe ka go wona.

Ge ba e tla gare ga noka, Sekete a ntSha gauta
ya gagwe ka ge a be a nyaka go e phumola.

O be a thabile kudu ka ge a be a swerwe bjalo
ka mohlomphegi. Le ditona tSa Kgosi di be di
duma go swarwa bjale ka Sekete.




Sekete a thoma go raloka ka gauta ya gagwe,
a fela a e lahlela godimo gomme a e kama,
ka gore o be a thabile kudu a sa tsebe le gore
a dire eng.

Sa go se letelwe sa hlaga, gauta yela ya
phonyoga diatla tSa gagwe ge a be a dutse
kgauswi le meetse, a goeletsaq, “Gauta ya ka,”
e bile e wetSe ka meetseng. Sekete a napa a
re, “Mootledi, emisa seketswana gore ke ye go
lebelela gauta ya ka.”

“Seo se ka se diragale, o a bona gore noka e
tletSe ka meetse ebile go na le dikwena ka mo
nokeng, ga re nyake go hwa,” yo mongwe wa
baotledi ba seketswana a realo.




Ge ba dutse ba bolela, ba be ba batamela
Mosate, ba be ba kgona go bona gore Kgosi o
beakantse monyanya wo mogolo wa go goroga
ga Sekete le gauta ya gagwe.

Ka yona nako yeo, Sekete o be a tShogile a duma
o ka re a ka itahlela ka meetseng. Seketswana sa
finla Mosate, ka moka ba fologa.

Ditona ba swara Sekete ka letsogo ba mo iSa go
Kgosi ka gore bjale o be a swere mokotlana wa
go se be le selo.




Ditona le tSona di be di tShogile ka gore ba

be ba tseba seo se diregilego ka ga gauta yela.
Ba isSa Sekete phaposing yeo Kgosi a bego a
mo emetse ka go yona.

“Ke a go amogela mo Mosate Morena Sekete,
ke go bileditSe mo gore ke tlo bona gauta yeo
o e epilego nageng ya ka,” a realo Kgosi ka
lethabo le legolo le boipshino.

“O ka mpha gauta mohlomphegi, gomme re tla
keteka le wena moletlong wo mogolo wo ke go
beakanyeditSsego wona.”




20

“E kae gauta Mna Sekete?” a realo Kgosi a oflolla
seatla go amogela gauta.

Ditona tSa lebelela fase, ba be ba tShositswe ke
kgonagalo ya gore Sekete a ka no swarelwa go
timetSa gauta. Sekete a tsentsha seatla ka gare
ga mokotlana, gomme a le ntSha le se na le selo,
a gohlolanyana.

“Kgosi ya ka, go diragetse phoso mo, gauta e
wetse ka meetseng,” Sekete o be a thothomela.

Kgosi a befelwa kudu, “o tletse eng mo ntle le
gauta, ga ke na kgahlego go wenaq, ke na le
kgahlego go gauta.”

